
ᑭᐅᔾᔪᑎ ᑎᑎᖅᑲᑎᒍᑦ ᐊᐱᖅᑯᑎᒧᑦ 
 

 
 
ᐆᒪ ᐊᐱᖅᑯᑎᒋᔮ:  ᔮᓐ ᒪᐃᓐ, ᒪᓕᒐᓕᐅᖅᑎ 

     ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ–ᑎᑭᕋᕐᔪᐊᖅ 
       

ᐆᒧᖓ ᐊᐱᖅᑯᑕᐅᔪᖅ: ᒪᓕᒐᓕᐅᖅᑎ ᔩᓂ ᐃᕼᐊᓗᐊᒃ 

     ᒥᓂᔅᑕ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ  
 

ᓈᓴᐅᑖ:   92-5 (2) 
 

ᐅᓪᓗᖓ:   ᔫᓂ 9, 2021 
 

ᐱᔾᔪᑎᖓ: ᐃᖅᑲᓇᐃᔭᖅᑎᑦᑎᓂᖅ ᓴᓇᔨᙳᕆᐅᖅᓴᔪᓂᑦ ᐊᒻᒪ 

ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑐᓂᒃ  
 

 

ᐊᐱᖅᑯᑎ:  
 

1. ᑮᓇᐅᔭᓕᕆᓐᓇ ᐊᕐᕌᒍᓂ 2018-2019, 2019-2020, ᐊᒻᒪ 2020-2021: 

a) ᐊᒡᒍᖅᑐᖅᓯᒪᔪᑦ ᐃᖅᑲᓇᐃᔮᑎᒍᑦ, ᖃᔅᓯᓂᒃ ᓴᓇᔨᙳᕆᐅᖅᓴᔪᓂᒃ ᐃᖅᑲᓇᐃᔭᖅᑎᑦᑎᓚᐅᖅᐸᑦ 

ᐱᓕᕆᕝᕕᒋᔭᐅᔪᒥᑦ? 

b) ᐊᒡᒍᖅᑐᖅᓯᒪᔪᑦ ᐃᖅᑲᓇᐃᔮᑎᒍᑦ, ᖃᔅᓯᓂᒃ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑐᓂᒃ ᐃᖅᑲᓇᐃᔭᖅᑎᑦᑎᓚᐅᖅᐸᑦ 

ᐱᓕᕆᕝᕕᒋᔭᐅᔪᒥᑦ? 

c) ᐃᓐᓄᒃᑕᐅᓯᒪᙱᑦᑐᑦ ᖃᔅᓯᐅᓚᐅᖅᐸᑦ ᓴᓇᔨᙳᕆᐅᖅᓴᔪᓄᑦ ᐊᒻᒪ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑐᓄᑦ 

ᐱᓕᕆᕝᕕᖕᒥ ᐊᕐᕌᒍᑦ ᐊᑐᖅᑎᓪᓗᒋᑦ? 
 

2. ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᓕᕆᐊᒃᓴᐃᑦ (ᓲᕐᓗ ᐊᓯᔾᔨᖅᑕᖅᑐᑦ, ᐃᖅᑲᓇᐃᔭᖅᑎᑖᕋᓱᖕᓂᖅ) 

ᓴᓇᔨᙳᕆᐅᖅᓴᔪᓄᑦ ᐊᒃᑐᐃᓚᐅᖅᐸᑦ ᐱᓕᕆᕝᕕᒋᔭᐅᔫᑉ ᐊᐅᓚᓂᕆᔭᖓᓂᒃ ᖁᓛᓂ ᓇᓗᓇᐃᖅᓯᒪᔪᑦ 

ᑮᓇᐅᔭᓕᕆᓐᓇᐃ ᐊᕐᕌᒍᑦ ᐊᑐᖅᑎᓪᓗᒋᑦ? 
 
 

ᑭᐅᔭᐅᓂᖓ 
 

1a) ᐱᓕᕆᕝᕕᒋᔭᖓ ᖃᐅᔨᓴᐃᓐᓇᖃᑦᑕᙱᑉᐳᑦ ᖃᔅᓯᐅᓂᖏᓐᓂᒃ ᐃᖅᑲᓇᐃᔭᖅᑐᑦ ᓴᓇᔨᙳᕆᐅᖅᓴᓪᓗᑎᒃ 

ᐃᖅᑲᓇᐃᔭᕐᕕᒃᑎᒍᑦ. ᐃᓕᓴᕆᔭᐅᔾᔪᑎᑦ ᑎᑎᕋᖅᓯᒪᔪᑦ ᑲᑎᑕᐅᖃᑦᑕᖅᐳᑦ ᑲᒪᒋᔭᐅᕙᒃᖢᑎᒡᓗ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᒃᓴᖅᓯᐅᖅᑎᓪᓗᒋᑦ ᐃᓚᒋᔭᐅᓪᓗᓂ. ᑭᓯᐊᓂ, ᐱᓕᕆᕝᕕᒋᔭᐅᔪᖅ 



ᐅᑯᓂᖓ ᑎᑎᕋᖅᓯᒪᔪᓂᒃ ᓴᖅᑭᑎᑦᑎᔪᓐᓇᖅᐳᑦ ᑮᓇᐅᔭᓕᕆᓐᓇᓂ ᐊᕐᕌᒍᓂ 2018-2019, 2019-2020 ᐊᒻᒪ 

2020-2021 ᐊᒡᒍᖅᑐᖅᓯᒪᓪᓗᑎᒃ ᐃᖅᑲᓇᐃᔮᑎᒍᑦ: 

i) 2018-2019:  

a. ᐊᑕᐅᓯᖅ  ᕿᔪᓕᕆᔨ  

b. ᐱᖓᓱᑦ ᐅᐊᔭᓕᕆᔨᑦ  
 

ii)  2019-2020: 

a. ᐱᖓᓱᑦ ᐅᐊᔭᓕᕆᔨᑦ  
 

iii)  2020-2021: 

a. ᐱᖓᓱᑦ ᕿᔪᓕᕆᔨᑦ  

b. ᑎᓴᒪᑦ ᐅᐊᔭᓕᕆᔨᑦ  

c. ᒪᕐᕉᒃ ᑭᐊᒃᓴᐅᓯᕆᔨᑦ  

d. ᒪᕐᕉᒃ ᓱᓪᓗᓕᕆᔩᒃ  

e. ᒪᕐᕉᒃ ᐃᒪᓕᕆᔨ ᐊᒻᒪ ᐊᑐᖅᑕᐅᒃᑲᓐᓂᕈᓐᓇᖅᑐᒥᒃ ᐃᒪᕐᒥᒃ ᐊᐅᓚᑦᑎᔨ  

f. ᖁᓕᓪᓗ ᐱᖓᓱᑦ ᐃᓪᓗᒥ ᓴᓇᔨᑦ  
 

1b) ᐱᓕᕆᕝᕕᒋᔭᖓ ᖃᐅᔨᓴᐃᓐᓇᖃᑦᑕᙱᑉᐳᑦ ᖃᔅᓯᐅᓂᖏᓐᓂᒃ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑐᓂᒃ 

ᐃᖅᑲᓇᐃᔭᕐᕕᒃᑎᒍᑦ. ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑐᑦ ᑎᑎᕋᖅᓯᒪᔪᑦ ᑲᑎᑕᐅᖃᑦᑕᖅᐳᑦ ᑲᒪᒋᔭᐅᕙᒃᖢᑎᒡᓗ 

ᐃᓄᓕᕆᔨᒃᑯᓐᓂ, ᐃᖅᑲᓇᐃᔭᖅᑎᙳᕆᐅᖅᓴᔪᑦ ᐱᓕᕆᕝᕕᖓᓂ ᐃᑲᔪᖅᑐᐃᓪᓗᑎᒃ ᓄᓇᕗᒻᒥ ᐃᖅᑲᓇᐃᔭᖅᓯᓐᓈ 

ᐃᓕᓐᓂᐊᖅᑐᓂᒃ ᓴᓇᔨᙳᕆᐅᖅᓴᑎᓪᓗᒋᑦ.  
 

1c) ᐱᓕᕆᕝᕕᒋᔭᐅᔪᖅ ᑲᒪᖃᑦᑕᙱᒻᒪᑕ ᑎᑎᕋᖅᓯᒪᔪᓂᑦ ᓴᓇᔨᙳᕆᐅᖅᓴᔪᑦ ᐊᒻᒪ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑐᑦ 

ᖃᔅᓯᐅᓂᖏᓐᓂᒃ ᐊᒃᑐᐊᓂᓕᖕᓂᒃ, ᐃᓐᓄᒃᑕᐅᓯᒪᙱᑦᑐᑦ ᖃᔅᓯᐅᓂᖏᓐᓂᒃ ᐅᖃᐅᓯᖃᕈᓐᓇᙱᑦᑐᒍᑦ 

ᓴᓇᔨᙳᕆᐅᖅᓴᔪᓂᑦ ᐊᒻᒪ ᐃᖅᑲᓇᐃᔭᖅᓯᓐᓈ ᐃᓕᓐᓂᐊᖅᑐᓂᑦ.  
 

2.  ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᓕᕆᐊᒃᓴᐃᑦ ᓱᓕ ᐊᒃᑐᐃᖃᑦᑕᖅᐳᑦ ᐱᓕᕆᕝᕕᐅᑉ ᐊᐅᓚᓂᕆᔭᖓᓂᒃ. 

ᐱᓕᕆᕝᕕᒋᔭᐅᔪᖅ ᐊᐅᓚᖃᑦᑕᖅᓯᒪᕗᖅ ᐊᑕᖏᖅᖢᒋᑦ ᐃᓐᓄᒃᑕᐅᓯᒪᙱᑦᑐᑦ ᐅᓄᕐᓂᖏᑦ 30−ᐳᓴᓐ 

ᖃᓂᒋᔮᓃᒐᔪᒃᐳᑦ ᐊᕐᕌᒍᓂ ᑕᓪᓕᒪᓂᒃ ᐊᓂᒍᖅᑐᓂᑦ. ᑖᓐᓇ ᐅᓄᖅᓯᒋᐊᒐᔪᒃᐳᖅ 40−ᐳᓴᓐ ᖃᓂᒋᔮᓂ 

ᐊᐅᓚᔪᓐᓇᐅᑎᖃᑦᑎᐊᙱᑎᓪᓗᒋᑦ ᐃᖅᑲᓇᐃᔮᒃᓴᓄᑦ ᐊᒃᑐᐊᓂᓕᖕᓂᑦ.  ᑖᒃᑯᐊ ᐃᖅᑲᓇᐃᔮᒃᓴᑦ 

ᐃᓐᓄᒃᑕᐅᔪᓐᓇᐃᓪᓕᐅᖅᑲᒐᔪᒃᐳᑦ ᖃᔅᓯᑲᓪᓚᖕᓂᒃ ᐱᔾᔪᑎᖃᖅᖢᑎᒃ ᐅᑯᓂᖓᓗ ᐃᓕᓐᓂᐊᖅᓯᒪᔭᕆᐊᖃᖅᖢᑎᒃ, 

ᐱᓕᕆᔾᔪᑎᓕᕆᔪᓐᓇᕆᐊᖃᖅᖢᑎᒃ ᐊᒻᒪ ᐃᒡᓗᒃᓴᖃᕈᓐᓇᙱᖦᖢᑎᒃ. ᐃᑲᕐᕋᖅᑖᕆᔭᕆᐊᓕᖏᓐᓂᒃ 

ᐱᔭᕆᐊᖃᖅᖢᑎᒃ ᓴᓇᔨᙳᕆᐅᖅᓴᓂᕐᒧᑦ ᐱᔭᕇᖁᓪᓗᒍ ᐃᒡᓗᓕᐅᖅᑎᐅᓂᕐᒧᑦ ᐊᒃᓱᕈᕐᓇᓗᐊᖃᑦᑕᕆᕗᖅ 

ᓄᓇᕗᒻᒥ ᕿᓚᒻᒥᐅᓗᐊᖅᑐᖅ ᐃᒡᓗᓕᐅᖃᑦᑕᕐᓂᖏᑦ ᒪᓕᒃᖢᒋᑦ.  


